
REPUBLIKA E KOSOVES/REPUBLIKA KOSOVA

GJYKATA THEMELORE MITROVICE - DEGA E GJYKATES VUSHTRRI

Numri i I1éndés: 2024:190878
Daté: 09.10.2024
Numri i dokumentit: 06276949

C.nr.2692/2024

GJYKATA THEMELORE NE MITROVICE — DEGA NE VUSHTRRI — Departamenti i
Pérgjithshém, me gjyqgtarin Leotrim Gashi, né ¢éshtjen juridike kontestimore té paditéses B.O.
me vendbanim né V, kundér té paditurés Komuna e Vushtrrisé-Drejtoria e Shéndetésisé (DSH
né Vushtrri), té cilén e pérfagéson sipas autorizimit Ardita Pércuku-Shyti, me objekt kontesti
anulim konkursi, pas pérfundimit té shqyrtimit kryesor publik té mbajtur me daté 26.09.2024,
ndérsa me daté 09.10.20204 mori dhe pérpiloi kété:

AKTGIYKIM
I.  APROVOHET PJESERISHT si e bazuar kérkesépadia e paditéses B.O..
II.  ANULOHET KONKURSI nr. 303/2024, i datés 25.03.2024, i shpallur nga e paditura

DSH né Vushtrri, pér pozitén me titull “Doktor Specialist i Mjekésisé Familjare né
Qendrén Kryesore té Mjekésisé Familjare Dr. S.1. né Vushtrri”.

1.  REFUZOHET SI E PABAZUAR pjesa tjetér e kérkesépadisé sé paditéses B.O. me té
cilen ka kérkuar gé t¢ OBLIGOHET e paditura DSH né Vushtrri, qé ta rishpallé
konkursin pér pozitén e njéjté si né dispozitivin Il, té kétij aktgjykimi.

IV.  DETYROHET e paditura DSH né Vushtrri, q€ paditéses t’ia paguaj shpenzimet e

procedurés né shumén prej 374.40 euro, né afat prej shtaté (7) ditésh pas plotfugishmérisé

sé kétij aktgjykimi.

Arsyetim

Paditésja me daté 05.07.2024, ka ushtruar padi né kété gjykaté kundér té paditurés, me objekt
kontesti anulim i konkursit nr. 303/2024, i shpallur nga e paditura DSH né Vushtrri me daté
25.03.2024.

Pretendimet e paléve

Paditésja pérmes padisé, gjaté seancave dhe né fjalén pérfundimtare ka kérkuar nga gjykata gé
té aprovohet kérkesépadia e saj né térési si e bazuar dhe té anulohet konkursi i té paditurés nr.
303/2024, i datés 25.03.2024, me arsyetimin se procesi rekrutues i kétij konkursi éshté béré me
shkelje té shumta té Udhézimit Administrativ MFPT-sé- 01/2024 pér Rregullimin e Procedurave
té Konkursit né Sektorin Publik.

Ka shtuar se konkursi nuk éshté shpallur konform nenit 7 par 1.1.11 sepse nuk éshté pércaktuar
njé kalendar té pérafért té procedurés té rekrutimit, se kandidatét jané udhézuar gé aplikacionet
t’1 dorézojné fizikisht né Qendrén pér Shérbim Qytetar, kurse me nenin 8 té UA-sé pércaktohet
gé aplikimi béhet vetém né ményré elektronike, se né konkurs éshté pércaktuar gé kalueshméria
té jeté me njé minimum prej 70 pikéve, kurse me nenin 13 par 1 t& UA-sé theksohet se minimumi
i kalueshmérisé éshté 50 piké, se nuk jané respektuar afatet e mbajtjes sé testit me shkrim gé
sipas nenit 14 par 2 t& UA-sé theksohet se duhet té jeté brenda 10 ditésh pas verifikimit paraprak
té kandidatéve, ndérsa né kété konkurs njoftimi pér verifikimin paraprak éshté béré me daté
03.05.2024, kurse testi me shkrim éshté mbajtur me daté 17.05.2024, se rezultatet e testit me
shkrim jané publikuar ditén e katért (4) e jo brenda tre (3) ditéve si¢ pércaktohet me nenin 15 par
1 té UA-sé, se intervista me gojé éshté mbajtur me daté 03.06.2024, edhe pse mbyllja e testit me
shkrim kishte pérfunduar me daté 21.05.2024, ¢ka éshté né kundérshtim me nenin 18 par 2 té
UA-sé, se pas intervistés me gojé, komisioni vlerésues ka publikuar listén me emrat e
kandidatéve me pikét totale pér té gjitha fazat e konkursit e jo pikét e fituara nga kandidatét né
ményré specifike, konkretisht se pikét e intervistés nuk jané publikuar asnjéheré e gé éshté né
kundérshtim me nenin 19 par 4, t¢ UA-sé dhe se e paditura nuk ka themeluar komisione
vlerésuese dhe até té ankesave si komisione té pérkohshme gé sipas nenit 24 par 1 té UA-sé duhet
té themelohen pér secilin konkurs por se né kété proces si komision vlerésues ka vepruar
komisioni i pérhershém i themeluar pér konkursin 1325/2023 e po ashtu edhe komisioni i

ankesave ka gené i themeluar njé vit mé herét.

Po ashtu ka shtuar se kandidatja e pérzgjedhur M.M. ka aférsi t¢ madhe me kryetaren e
komisionit vlerésues E.M., e cila ka gené né ceremoniné e diplomimit té kandidates sé
pérzgjedhur dhe se dallimi né mes paditéses dhe kandidates fituese ka gené vetém 1.5 piké né
rezultatet pérfundimtare pavarésisht se paditésja ka diplomuar gjashté muaj para kandidates
fituese dhe se ka pasur mé shumé trajnime sesa kandidatja e pérzgjedhur dhe pér kété arsye nuk
ka mundur gé té dy CV-té e kandidatéve té vlerésohen me nga 10 piké e po ashtu se njéra nga

pyetjet e testit (25) pér té gjithé kandidatét e ka pasur té hijezuar pérgjigjen e sakteé.

Shpenzimet e procedurés i ka kérkuar dhe até 104 euro pér padi dhe nga 135.20 euro pér dy

seanca, né shumén e pérgjithshme prej 374.40 euro.

E paditura, me pérgjigje né padi, gjaté seancave dhe né fjalén pérfundimtare e ka kundérshtuar
kérkesépadiné e paditéses, duke kérkuar gé gjykata ta refuzoj né térési kérkesépadiné e saj. Ka
theksuar se konkursi nr. 303/2024, i datés 25.03.2024 éshté zhvilluar konform afateve ligjore té
pércaktuara me UA-né MFPT-sé- 01/2024 pér Rregullimin e Procedurave té Konkursit né
Sektorin Publik. Ka shtuar se pasi komisioni pér zgjidhjen e kontesteve dhe ankesave me daté
13.05.2024 ka vendosur pér ankesat lidhur me verifikimin paraprak té kandidatéve, kurse testi
me shkrim éshté mbajtur me daté 17.05.2024, ndérsa rezultatet e testit jané shpallur me daté
21.05.2024 sepse ditét 18 dhe 19 maj 2024 kané gené gjaté fundjavés (shtuné dhe diele), késhtu
gé dita e paré e punés ka gené 21.05.2024, kur edhe jané publikuar rezultatet, kurse pasi ka pasur
ankesa ndaj rezultateve té testit me shkrim, komisioni pér zgjidhjen e kontesteve dhe ankesave
ka vendosur pér to me vendimin e datés 30.05.2024 dhe mé pas éshté vazhduar me procedurén
e intervistimin, prandaj e paditura duke u bazuar né nenin 10 par 2, ka theksuar se ankesa e
kandidatéve i kané pezulluar rrjedhén e procesit, rezulton se edhe afatet ligjore té procedurave
té konkursit kané gené konform kétij UA. Ka shtuar po ashtu se éshté i pabazuar pretendimi i
paditéses se kryetarja e komisionit vlerésues ka pasur aférsi me kandidaten fituese dhe fotografité
e ceremonis€ s€ diplomimit t€ kandidates fituese né€ rrjetin social “Facebook”, nuk déshmojné
asgjé né kété proces e po ashtu se fakti se kandidatja e pérzgjedhur (M.M.) ka gené mé e mira né
kété proces rekrutues déshmohet edhe né até se ajo ka diplomuar né Fakultetin e Mjekésisé né
Universitetin e Prishtinés me noté mesatare té studimeve prej 9.02, ndérsa paditésja me 8.86,
ndérsa trajnimet e kandidatéve sipas konkursit nuk kané gené si kushte thelbésore pér tu
vlerésuar. Ndérsa lidhur me pretendimin se njéra nga pyetjet ka gené e hijezuar si e sakté, ka

theksuar se edhe po té jeté e hijezuar, poentomi do té jeté i barabarté pér té gjithé kandidatet.

Shpenzimet e procedurés nuk i ka kérkuar.

Provat

Gjykata né kété céshtje juridike kontestimore me géllim té vértetimit té ploté té gjendjes faktike

sipas propozimit té paléve ka administruar kéto prova:

- Konkursi numér 303/2024, i datés 25.03.2024;

- Vendimi pér themelimin e komisionit pér pérzgjedhjen kandidatéve nr. 1563/23,
i datés 22.12.2023;

- Vendimi nr. 454/23 pér themelimin e komisionit té ankesave i datés 19.04.2023;

- Vendimi 226/2024, i datés 07.03.2024 pér ndryshimin e vendimit 454/2023 té
datés 19.04.2023, pér themelimin e komisionit té ankesave;

- Verifikimi paraprak i kandidatéve té cilét i kané plotésuar Kriteret i datés
03.05.2024;

- Njoftim i datés 14.05.2024, lidhur me mbajtjen e testit me shkrim pér datén
17.05.2024;

- Njoftim lidhur me rezultatet e testit me shkrim i datés 21.05.2024;

- Njoftim lidhur me mbajtjen e intervistés i datés 30.05.2024;

- Njoftimet pérmes mesazheve telefonike (screenshoots) té paditéses dhe té
paditurés nga numri i telefonit +38349221922, i dérguar nga menaxheri i
personelit t&¢ QKMF L.H., me mundésiné pér ta paré testin té datés 23.05.2024,
24.05.2024 dhe 31.05.2024;

- Fotografité e bashkangjitura nga rrjeti social facebook sé kandidates M.M.;

- Vendimi i Komisionit té ankesave e lidhur me ankesén e Fitim Ademi, i datés
30.05.2024;

- Pérmbledhja e testit me gojé e datés 03.06.2024;

- Dosja e kandidates M.M. (pérfshihet aplikacioni, CV, licenca déshminé mbi
kualifikimin, testi me shkrim, pérvoja e punés si dhe trajnimet) ;

- Dosja e kandidates B.O. (pérfshihet aplikacioni, CV, licenca déshminé mbi
kualifikimin, testi me shkrim, pérvoja e punés si dhe trajnimet);

- Raporti Pre Eliminuar me pikét e kandidatéve, i datés 04.06.2024;

- Raporti pérfundimtar i kandidatéve i datés 11.06.2024;

- Dosja e ankesés sé A.M. e datés 07.05.2024, e dorézuar nga DSH né gjykaté mé
daté 19.09.2024 ( pérfshihet refuzimi i aplikacionit i datés 03.05.2024 dhe
refuzimi i ankesés i datés 13.05.2024) dhe

- Dosja e ankesés sé Fitim Ademi e datés 22.05.2024, e dorézuar nga DSH né
gjykaté mé daté 19.09.2024 ( pérfshihet ankesa mé daté 17.05.2024, e paragitur
te e paditura mé daté 22.05.2024 dhe vendimi pér refuzimin e ankesés i datés
30.05.2024)

Gjykata pas shqyrtimit té padisé dhe kérkesépadisé, pérgjigjes né padi si dhe provave té
administruara, né kuptim té nenit 8 té LPK-sé&, duke ¢muar me kujdes dhe me ndérgjegje ¢do

proveé veg e vec dhe té gjitha sé bashku, ka vendosur si né dispozitiv té kétij aktgjykimi.

Baza ligjore dhe vlerésimi pérfundimtar i gjykatés

Né mes paléve nuk ishte kontestues fakti se paditésja i ishte nénshtruar procedurave rekrutuese
né konkursin nr. 303/2024, i datés 25.03.2024 té shpallur nga e paditura, pér pozitén “Doktor
Specialist i Mjekésisé Familjare né Qendrén Kryesore té Mjekésisé Familjare Dr. S.l. né
Vushtrri”, nuk ishte kontestuese po ashtu edhe fakti se ajo né kété proces ishte renditur si e dyta.
(Pér kété arsye gjykata nuk do té léshohet as né elaborimin e provave/akteve gé kané té béjné

me dosjen e provave té aplikacionit té paditéses).

Kontestuese né mes paléve ishte nése procesi i konkursit kontestues ishte zhvilluar ashtu sic
pércaktohet me dispozitat UA-sé MFPT-sé- 01/2024 pér Rregullimin e Procedurave té Konkursit
né Sektorin Publik (Tani e tutje UA 01/2024) dhe ményra e vlerésimit té kandidates fituese pér

pozitén konkurruese.

Nga Konkursi numér 303/2024, 1 datés 25.03.2024 1 shpallur nga e paditura me titull “Doktor
Specialist i Mjekésisé Familjare né Qendrén Kryesore té Mjekésisé Familjare Dr. S.l. né
Vushtrri”, éshté pércaktuar qé konkursi éshté i shpallur duke u bazuar né nenet 80 dhe 81 té
Ligjit nr. 08/L-197 pér Zyrtarét Publik si dhe UA 01/2024 dhe até pér njé pozité me kohé té
pacaktuar. Sa i pérket ményrés sé vlerésimit éshté theksuar se testi me shkrim ka njé total prej
70 pikéve kurse kalueshméria éshté 50 piké, jetéshkrimi (CV) me 10 piké dhe intervista me gojé
20 piké, me njé total prej 100 pikéve, kurse kalueshméria éshté vlerésuar se éshté arritja e sé

paku 70 pikéve nga pérmbledhja e té gjitha fazave té konkursit, kurse éshté pércaktuar gé

aplikacionet pér aplikim mund t’i marrin fizikisht né Qendrén pér Shérbim me Qytetaré apo t’i
shkarkojné né web-fagja e gjykatés, ndérsa dorézimi i aplikacioneve té plotésuara éshté caktuar

gé té béhet vetém né Qendrén pér Shérbim me Qytetaré (fizikisht).

Nga vendimi pér themelimin e komisionit pér pérzgjedhjen kandidatéve nr. 1563/23, i datés
22.12.2023, éshté vértetuar se Kryetari i Komunés sé Vushtrrisé, ka themeluar komisionin pér
pérzgjedhjen e kandidatéve té cilét kané konkurruar né konkursin nr. 1325/23, té datés
15.11.2023 pér vendin e punés “Doktor specialist i mjekésisé familjare ose Doktori i Mjekésisé-
Mijek i Pérgjithshém, né QKMF “Dr. S.1.”, né Vushtrri dhe ky komision ka gené i pérbéré nga
Dr. Specialist E.M., kryesuese e komisionit, kurse anétarét e tjeré kané gené Dr. B.S., Dr.
Specialist Z.K., F.K.-Shef financave né QKMF dhe L.H., nga zyra e personelit né QKMF.

Nga Vendimi nr. 454/23 pér themelimin e komisionit té ankesave i datés 19.04.2023, éshté
vértetuar se Kryetari i Komunés sé Vushtrrisé, ka themeluar komisionin e ankesave pér
shqyrtimin e ankesave né shéndetési né Komunén e Vushtrrisé, me pérbérje prej N.F., kryesues
I komisionit dhe anétarét F.H - Z. dhe B.K.. Sipas kétij vendimi, ky komision ka pasur pérgjegjési
t’1 trajtoj t€ gjitha ankesat q€ paraqitén né kuadér t& shéndetésis€é né Komunén e Vushtrris€, me

mandat prej tre (3) vitesh.

Nga Vendimi 226/2024, i datés 07.03.2024 pér ndryshimin e vendimit 454/2023 té datés
19.04.2023, pér themelimin e komisionit té ankesave, éshté vértetuar se Kryetari i Komunés sé
Vushtrrisé, ka béré ndryshimin e vendimit té datés 19.04.2024 pér themelimin e komisionit té
ankesave, ashtu gé ka ndryshuar njérin nga anétarét e komisionit, konkretisht me kété vendim,

anétarja e komisionit F.H - Z., éshté zévendésuar me M.H..

Nga provat: Verifikimi paraprak i kandidatéve té cilét i kané plotésuar kriteret i datés 03.05.2024,
Njoftim i datés 14.05.2024, lidhur me mbajtjen e testit me shkrim pér datén 17.05.2024, Njoftim
lidhur me rezultatet e testit me shkrim i datés 21.05.2024, Njoftim i datés 30.05.2024 lidhur me
mbajtjen e intervistés me daté 03.06.2024, Raporti nr. 26630/24 Pre Eliminuar me pikét e
kandidatéve, i datés 04.06.2024, Raporti pérfundimtar i kandidatéve nr.27811/24, i datés
11.06.2024, Vendimi nr. 12569/24, i datés 13.05.202 4 pér refuzimin e ankesés sé kandidatit
A.M. dhe Vendimi nr. 25649/24, i datés 30.05.2024 pér refuzimin e ankesés sé kandidatit Fitim

Ademi, gjykata ka vértetuar se né procedurén e rekrutimit té konkursit kontestues, e paditura ka

proceduar hapat e konkursit duke u referuar né Udhézimin Administrativ MFPT-sé- 01/2024

pér Rregullimin e Procedurave té Konkursit né Sektorin Publik.

Nga Raporti nr. 26630/24 Pre Eliminuar me pikét e kandidatéve, i datés 04.06.2024, éshté
vértetuar se anétaré té komisionit vlerésues pér konkursin kontestues (nr. 303/2024) kané gené
Dr. Specialist E.M., Dr. Specialist Z.K., Dr. B.S., F.K. dhe L.H., i cili komision kandidaten
M.M. e kishte vlerésuar me piké totale né té gjitha fazat e konkursit prej 98.5 pikéve, kurse
kandidaten B.O. (paditésja) me 97 pikeé.

Nga Vendimi nr. 12569/24, i datés 13.05.2024 pér refuzimin e ankesés sé kandidatit A.M. dhe
Vendimi nr. 25649/24, i datés 30.05.2024 pér refuzimin e ankesés sé kandidatit Fitim Ademi,
gjykata ka vértetuar se anétaré té komisionit té ankesave pér konkursin kontestues (nr. 303/2024)
kané gené N.F., M.H. dhe B.K..

Nga Raporti pérfundimtar i kandidatéve nr. 27811, i datés 11.06.2024, éshté vértetuar se

komisioni vlerésues ka zgjedhur si kandidate fituese M.M.

Pjesa aprovuese e kérkesépadisé

Me nenin 5.1 té Ligjit nr. 08/L-197 pér Zyrtarét Publik, éshté pércaktuar qé “Kategorité e

zyrtares/it publik jané: 1.2. Népunésja/i i shérbimit publik”, kurse sipas par 3, t€ kétij neni
parashihet g€ “Népunésja/i i shérbimit publik éshté zyrtarja/i publik i cili ofron shérbime publike
té drejtpérdrejta pér qytetarét né fushén e arsimit, shéndetésisé, kulturés, artit, né fushén e
mjekésisé ligjore, si dhe shérbime tjera té ngjashme publike. Népunésja/i i shérbimit publik
ushtron detyrén né pozitén pérkatése duke filluar nga niveli profesional deri né nivelin e larté
drejtues. Népunésja/i i shérbimit publik éshté edhe népunésja/i i shérbimeve té brendshme né
administratén e shérbimeve publike pjesé e administratés shtetérore, né administratén e
shérbimeve publike apo pjesé e komunés”. Po ashtu me nenin 77 par 1 té kétij ligji theksohet se
“Pérve¢ kur parashikohet shprehimisht ndryshe né kété pjesé té ligjit, marrédhénia e punés pér

népunésen/in e shérbimit publik rregullohet sipas dispozitave té Ligjit pérkatés té Punés”.

Pasi sipas Ligjit pér Zyrtarét Publik éshté pércaktuar gé zyrtari i shérbimit publik nga fusha e
shéndetésisé konsiderohet si népunés publik dhe pér té zbatohen dispozitat e Ligjit té€ Punés,
gjykata konstaton se edhe né ¢éshtjen kontestuese éshté dashur qé gjaté gjithé procesit rekrutues

té zbatohen dispozitat e Ligjit té Punés dhe akteve nénligjore gé rrjedhin nga ky ligj. Me nenin

8 par 1, té Ligjit nr.03/L-212 té Punés, pércaktohet qé “Punédhénési né sektorin publik, éshté i

obliguar gé té shpall konkurs publik sa heré gé pranon njé punémarrés dhe themelon njé
marrédhénie té punés, kurse me paragrafin 2 t€ tij thuhet se “Konkursi duhet té jeté i barabarté
pér té gjithé kandidatét e synuar, pa asnjé lloj diskriminimi, ashtu si¢ parashihet me kété ligj dhe

aktet tjera né fuqi”.

Pérderisa konkursi kontestues éshté shpallur me daté 25.03.2024, i njéjti éshté dashur té

zhvillohet né harmoni me dispozitat e UA-sé MFPT-sé- 01/2024 pér Rrequllimin e Procedurave

té Konkursit né Sektorin Publik. Mirépo edhe pse né preambulén e kétij konkursi té shpallur dhe

akteve té tjera né procedimin e kétij konkursi (Njoftimeve, vendimeve, raportit pre eliminuar,
raportit pérfundimtar) e paditura ka theksuar se konkursi shpallet dhe zhvillohet né bazé té UA-
sé, gjykata pas analizimit te té gjitha provave té shqyrtimit kryesor, ka arritur né pérfundim se
pavarésisht se sipas nenit 2.1 té tij ka pércaktuar q€ “Dispozitat e kétij Udhézimi Administrativ
jané té detyrueshme pér té gjitha institucionet publike”, ka rezultuar se e paditura nuk ka vepruar

sipas kritereve té kétij UA-je dhe até pér arsyet si mé poshté.

Me nenin 24 par 1 t€ UA-sé 01/2024, pércaktohet q¢ “Me géllim té vlerésimit té testimit me
shkrim dhe intervistave té kandidatéve té konkursit publik, institucioni publik themelon
Komisionin Vlerésuese qé éshté si trupe e pérkohshme, i pérbéré nga pesé (5) anétar”, me
paragrafin 2 té tij €shté theksuar se “Né pérbérje t€ Komisionit Vlerésues duhet té marrin pjesé
eprori/mbikéqyrési i pozités gé éshté né konkurs publik, dy pérfagésues tjeré té njésisé ku éshté
shpall konkursi publik, njé pérfagésues nga njésia e burimeve njerézore dhe njé pérfagésues nga
njésité tjera, sipas vendimit té institucionit t& publik”, kurse me paragrafin 3, t€ kétij neni jané
pércaktuar kompetencat e kétij komisioni, té cilat jané: té pérzgjedh dhe cakton pyetjet dhe esené
e testimit me shkrim, té vleréson testimin me shkrim té kandidatéve, té interviston dhe vleréson
kandidatét gjaté fazés sé intervistave dhe té harton raport té punés pas ¢cdo faze té konkursit
publik.

Gjykata, lidhur me konkursin kontestues, nga provat e léshuara nga e paditura, konkretisht nga
Raporti nr. 26630/24 Pre Eliminuar me pikét e kandidatéve, i datés 04.06.2024 dhe nga celési i
pyetjeve té testit me shkrim té datés 17.05.2024, ka vértetuar se anétaré té Komisionit vlerésues
té komisionit rekrutes té konkursit i cili éshté objekt i kétij kontesti kané gené Dr. Specialist
E.M., Dr. Specialist Z.K., Dr. B.S., F.K. dhe L.H., i cili komision nuk éshté krijuar si trupé e
pérkohshme pér konkursin kontestues ashtu si¢ pércaktohet me nenin 24 par 1 t&€ UA-sé 01/2024,

por gé ky komision vlerésues ka vepruar sipas vendimit pér themelimin e komisionit pér

pérzgjedhjen kandidatéve me nr. 1563/23, i datés 22.12.2023, me té cilin vendim Kryetari i
Komunés sé Vushtrrisé, ka themeluar komisionin pér pérzgjedhjen e kandidatéve gé kané

konkurruar né konkursin e shpallur nga e paditura me nr. 1325/23, té datés 15.11.2023.

Pra e paditura, pér konkursin kontestues nuk ka themeluar komision té vecanté vlerésues pér
konkursin e shpallur, por né kété konkurs ka vepruar komisioni vlerésues i caktuar pér njé
konkurs tjetér (nr. 1325/23, té datés 15.11.2023) dhe se ky komision éshté themeluar akoma pa
hyré né fugi UA-sé 01/2024, e po ashtu duhet theksuar se ky fakt nuk éshté kontestuar as nga

ana e palés sé paditur né kété proceduré gjygésore.

Né anén tjetér pérpos komisionit vlerésues me nenin 25 par 1 té UA-sé 01/2024, pércaktohet gé
“Me géllim té funksionimit si instancé e ankesave pér procesin e konkursit publik, pér cdo
konkurs publik institucioni publik themelon Komisionin e Ankesave gé éshté trup e pérkohshém,
I pérbéré nga tre (3) anétaré”, ndérsa me paragrafin 2, té kétij neni parashihet qé “Né pérbérjen
e Komisionit té Ankesave duhet marrin pjesé njé jurist nga njésia pérkatése ligjore, njé zyrtar
nga njésia e burimeve njerézore dhe njé zyrtar pérkatés i fushés pér té cilin éshté shpallur

procedura e konkursit publik”.

Pér kété kérkesé ligjore, gjykata, lidhur me konkursin gé éshté objekt i ¢éshtjes, nga provat e
Iéshuara nga e paditura, konkretisht nga Vendimi nr. 12569/24, i datés 13.05.2024 pér refuzimin
e ankesés sé kandidatit A.M. dhe Vendimi nr. 25649/24, i datés 30.05.2024 pér refuzimin e
ankesés sé kandidatit Fitim Ademi, ka vértetuar se anétaré t& komisionit té ankesave pér
konkursin kontestues kané gené N.F., M.H. dhe B.K., mirépo ky komision nuk é&shté themeluar
si trupé e pérkohshme pér konkursin kontestues ashtu si¢ pércaktohet me nenin 25 par 1 té UA-
sé 01/2024, por gé ky komision i ankesave ka gené i themeluar me Vendimin nr. 454/2023 té
datés 19.04.2023 dhe ndryshimin e kétij vendimi me nr. 226/2024, i datés 07.03.2024. Pra
rezulton se edhe komisioni i ankesave prej tre anétarésh gé ka vepruar né konkursin kontestues
éshté themeluar (19.04.2023) dhe ndryshuar (07.03.2024) akoma pa hyré né fugi UA-sé 01/2024
(17.03.2024), e po ashtu duhet theksuar se ky fakt nuk éshté kontestuar as nga ana e palés sé

paditur né kété proceduré gjygésore.

Me nenin 7 par 1.10 t& UA-sé 01/2024 (Pérmbajtja e Konkursit), pércaktohet gé konkursi publik
duhet té pérmbaj informatat e domosdoshme, ndér té tjera edhe ményrén e vlerésimit dhe kriteret
e poentimit té procesit rekrutes, ashtu gé me nenin 13 par 1 té kétij UA-je, éshté paraparé qé

“Procedura e vlerésimit té konkursit publik pérmban gjithsej njéqind (100) piké, ku kalueshméria

éshté arritja e sé paku pesédhjeté e pesé (55) pikéve nga té gjitha fazat e konkursit publik”, kurse
me paragrafin 3 té€ kétij neni thuhet se “Pér pozitat té cilat kérkohet testimi me shkrim, jeté
pérshkrimi (CV) i kandidatit vlerésohet deri né dhjeté (10) piké, testimi me shkrim deri né
shtatédhjeté (70) piké dhe intervistomi deri né njézeté (20) piké” , mirépo nga Konkursi numér

303/2024, i datés 25.03.2024, i shpallur nga ¢ paditura, éshté vértetuar se te “ményra e

vlerésimit”, éshté pércaktuar se testimi me shkrim vlerésohet me 70 piké, me kalueshméri prej
50 pikésh, Jetéshkrimi (CV) me 10 piké dhe intervista me 10 piké, ndérsa kalueshméria
pérfundimtare éshté arritja e sé paku 70 pikéve nga pérmbledhja e té gjitha fazave té konkursit.
Nga Kkjo rezulton se e paditura me kété konkurs pavarésisht se ményrén e vlerésimit veg e vec e
ka pasur té harmonizuar me dispoziatat e lartcekura t¢ UA-sé, lidhur me minimumin e
kalueshmérisé té pikéve totale ka pércaktuar gé duhet arritur piké me té larta (70 piké) sesa gé
pércaktohen me nenin 13 par 1 té8 UA-sé (55 piké).

Po ashtu éshté i bazuar pretendimi i paditéses se pavarésisht se me nenin 8 par 1 té UA-sé
01/2024 (Ményra e aplikimit), pércaktohet qé “Aplikimi pér konkurset e shpallura nga
institucioni publik béhet vetém né ményré elektronike, népérmjet platformave elektronike
pérkatése apo adresave elektronike ”, né konkursin kontestues té shpallur nga e paditura, nga
kandidatét e konkursit éshté kérkuar qé aplikimin ta dorézojné vetém né Qendrén pér Shérbim
me Qytetaré.

Pérfundimisht gjykata, nga vlerésimi i dispozitave gé rregullojné procedurén e rekrutimit té
konkurseve publike dhe nga provat e lartcekura té administruara né shqyrtimin kryesor, té cilat
jané léshuar nga e paditura, éshté arritur té vértetohet se e paditura nuk ka vepruar sipas
rrugallave té pércaktuara me UA-né 01/2024, e té cilat jané té detyrueshme té zbatohen nga secili
institucion publik gé shpallé konkurse pér pozita publike, si¢ éshté rasti i pozités sé konkursit qé
éshté objekt i késaj ¢éshtje.

Pra gjykata e ka vértetuar se e paditura nuk ka themeluar komisione té vecanta vlerésues e as
komision té ankesave pér kété konkurs, té cilat komisione duhet té jené si trupa té pérkohshme
vetém pér konkursin gé shpallet dhe né kété ményré do té sigurohej njé proces i rregullt
rekrutues, duke garantuar llogaridhénie té institucionit publik, ashtu si¢ pércaktohet me nenin 8
Té Ligjit té Punés dhe nenin 4 té UA-sé 01/2024, kurse forma se si ka vepruar e paditura, duke
e zhvilluar procesin rekrutes me njé komisioni vlerésues té themeluar pér njé konkurs tjetér té
vitit té kaluar dhe me njé komision té pérgjithshém té ankesave pér té gjitha ankesat né

shéndetési, paragesin kundérligjshméri né procesin rekrutes té konkursit té cilin paditésja ka

paragitur kérkesépadi gé té anulohet. E pérpos tyre, ashtu si¢ éshté thekuar mé larté gjykata ka
vértetuar se né konkursin e shpallur jané dhéné informacione té gabuara pér kandidatét lidhur
me ményrén e vlerésimit dhe ményrén e dorézimit té aplikacioneve e jo ashtu si¢ e pércakton
UA-ja 01/2024.

Gjykata pérpos provave dhe pretendimeve té sqaruara mé larté, ka vlerésuar edhe provat e tjera
té administruara dhe pretendimet e paditéses lidhur me mos respektimin e afateve kohore pér
mbajtjen e fazave rekrutuese dhe té trajtimit e ankesave té kandidatéve e po ashtu edhe
pretendimet lidhur me konfliktin té interesit té kryetares sé komisionit vlerésues dhe parregullsité
né ményrén e vlerésimit, mirépo pér té njéjtat nuk do té€ analizohen né detaje pér arsye se
arsyetimi i lartcekur éshté i mjaftueshém pér gjykatén gé té vendos si né dispozitivin I, me té

cilin e ka anuluar konkursin rekrutues.

Né anén tjetér pretendimi i té paditurés i dhéné né pérgjigje né padi dhe gjaté seancave se procesi
rekrutes éshté zhvilluar né harmoni me procedurat e UA-sé 01/2024, éshté térésisht i pabazuar
sepse ashtu si¢ éshté sqaruar mé larté, e paditura nuk ka zbatuar detyrimet thelbésore té
institucioneve publike gé béjné shpalljen e konkurseve pér pozita publike si¢ éshté themelimi i
komisionit vlerésues dhe té ankesave, ¢ka ka ndikuar gé pér gjykatén i téré procesi rekrutes té

konsiderohet si i jashtéligjshém dhe i njéjti té anulohet.

Lidhur me pjesén refuzuese

Gjykata me dispozitivin 11, té kétij aktgjykimi ka refuzuar kérkesépadiné e paditéses pér pjesén
me té cilén ajo ka kérkuar nga gjykata gé té detyrohet e paditura gé ta rishpallé konkursin
kontestues pér pozitén e njéjté, ngase kjo kérkesépadi éshté e pabazuar pér faktin se pér
mundésiné e shpalljes sé konkurseve publike, me nenin 17 par 1, té Ligjit nr. 08/1-197 pér
Zyrtarét Publik, gé aktualisht éshté né fuqi, éshté pércaktuar gqé ¢do institucion gé punéson
zyrtare/é publik, pérgatit planin vjetor té personelit né pajtim me procesin e planifikimit
buxhetor, ndérsa me paragrafin 2 té kétij neni ka paraparé qé plani vjetor i personelit pérmban
nevojat pér personel kompetent dhe cilésor né arritjen e misionit dhe objektivave té institucionit,
prandaj gjykata nuk mundet gé ta detyroj té paditurén qgé ta rishpallé konkursin pér pozitén me
titull “Doktor Specialist i Mjekésisé Familjare né Qendrén Kryesore té Mjekésisé Familjare Dr.
S.1. né Vushtrri” sepse shpallja e kétij té vendi té punés mund té béhet varésisht nga nevojat dhe

mundésité buxhetore té sé paditurés pas plotfugishmérisé sé kétij aktgjykimi.

Lidhur me shpenzimet e procedurés, gjykata vendosi duke u bazuar né nenin 452 par 1 té LPK-
Sé, sipas té cilit pércaktohet qé “Pala e cila e humbé procesin gjygésor térésisht ka pér detyré gé
palés kundérshtare gjyqfituese, dhe ndérhyrésit qé i éshté bashkuar, t’ia shpérblej té gjitha
shpenzimet gjygésore”, ashtu gé pala e paditur detyrohet g€ paditéses t’ia paguaj shpenzimet e
procedurés dhe até 104 euro pér padi dhe nga 135.20 euro pér dy seanca, né shumén e

pérgjithshme prej 374.40 euro .

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi.

GJYKATA THEMELORE MITROVICE - DEGA E GJYKATES VUSHTRRI
DEPARTAMENTI | PERGJITHSHEM — DIVIZIONI CIVIL
2024:190878, C.nr.2692/2024, me daté 09.10.2024

Gjyqtari

Leotrim Gashi

KESHILLE JURIDIKE: Kundér kétij aktgjykimi pala e pakénaqur ka té drejté ankese né afat
prej shtaté (7) ditésh, pas dités sé pranimit te té njéjtit, pérmes késaj gjykate, pér Gjykatén e
Apelit té Kosovés, né kopje té mjaftueshme pér palét dhe gjykatén.

